
AGRONOMY & TRC

   Linseed Tsünüba   Yimya 
[image: image5.png]



Linseed naro apungba mapang
Linseed (Linum usitatissimum L.) ya linaceae (naro apungba tapu ka) kibong nungi lir, iba ya totsü agizükba aser fiber agetba aonsotsü tejentiba ka lir. Iba dang ya flax ta poloa ajar. Iba nung ya totsü 33-44% keta lir koba lonolenic acid aika keta lir. Iba ya sentsü nunger yangluba nung kanga poloa amshir, aser iba ya kaket menüngba machine nung inoktsü atema kolom (lithographic inks) yanglua amshir, sapon yangludaka amshir aser lenmang yangludak nüloktsü atema amshir. Iba ya tapu aika nung amshir asünung, industries aser tanga balala nung amshitsü atema ya tenüngdakba kümdar. 
AMSHIBA – Achitsü akokba, totsü aonsotsü tapu ka ama (Functional food), shiruru mesütsü atema (Animal feed), Fibre aser industry balala nung tapu balala yanglutsü atema.
TZÜ MOPUNG NÜNGDAKBA – Flax tsünütsü atema meyitetba mapang nung telembet mesüra temokong nüngdaker aser tashi akümtsü mapang nung tzü mopungji  takong asütsüla.
	Tsünütsü ainba mapang
	Temperature (°C)

	Seed germination
	25-30

	Seed formation
	15-20


Tsünütsü jagi tzü mopungji tera temokong aser atsükatsüka aliba nüngdaker, saka temperature -8 nungi 3°C tsüngda agibo metsü yokba mapang timtem agütsür. Tsünütsütemji mekongba ajanga telong tendaktsür aser raksatsür.

ALI NÜNGDAKBA – Aonsotsüji ali junga shidoker aliba ali temo aser ali temo teyarika, temo alidak aser talisa ajunga agi tua aliba ali temo alidak , mesüra silty loam clay koba nung pH 5.0-7.0 nungi tenzüka lir item ali nung kanga ajunger. Linseed  fibre atema tsünübatemji light soil nunga kanga junga ainer. 
ALI RENEMBA- Metsüjang tila asü nungji iba azüngtsü aser junga adoktsü atema  metsü inokdak tesemji kanga tajung nüngdak, metsü inoktsü atema aliji asemben mesüra pezüben tashi ka tosatsüla. 
METSÜJANG ASER METSÜ YOKBA- Alu nung tsük rozüker külen December tashi nung metsüji yoktsü akok.

	Metsü yokba mapang

	Rabi
	Mid Oct to Mid Nov

	Seed rate (in lines) 
	15-20 kg ha-1

	Tetsüngda
	Taba nungi taba 20–30 cm aser tsünütsü nungi tsünütsü 7-10 cm

	Tarok
	2-3 cm


Metsü yokba yimya : Metsü yoktsü atema renema alidakji topoker metsüji azüngtsü mesüra mo atemba ama. Tera tarok nung metsü yokbaji kanga junger, kodang aiji atsükatsüka tayi lidir idakji aonsotsüji tekaraba mokoteta adoker. Tepoker metsü yokba yimya amshiba ajanga tesem ajak nungji metsüjangji küsasa inoker, aser metsüjang ajakji ali tarok tepokbaji  kasasa nung azünger aser iba ajanga süngdong meyiteta adoker külen ali nung tashi ita nokdakteter. 
TAPU TELEMSATEM – Lenden tesem nung apetba linseed taputem
	Crop type
	Variety

	Rainfed
	Shekhar, Sweta, Subhra, T397

	Irrigated
	Shekhar, Garima, Subhra

	Dual purpose
	Rashmi, Meera, Shikha, Gaurva, Parvati


Tenem tesem nung ajungba linseed taputem.
	Crop type
	Variety

	Rainfed
	Surabhi, Janki, Sheela

	Irrigated
	Binwa, Janki, Himalini, LC 54

	Utera
	Baner, Surabhi, Himalini

	Dual purpose
	Nagarkot, Jeevan


ALI TEMO RENEMBA - Joko tatempang buba ali onsadang junga shisar aliba mool FYM/ ji ha-1 nung @ 5 t inoktsüla. 

Azotobacter aser PSB biofertilisers (1 kg of each or 500 ml each for 15-20 kg seeds) tejang mesen nungi kümzüktsü atema ghonda ka atema inokang.  Rock phosphate @ 20 kg P2O5   ha-1 tekong tekong lemsa alidakji metsüjangji meyokdang inokang. 
AI ANEPALUBA-  Merükmerüka tanga ai den memeyoktebi rozüktsü atema, aro medenzükdang cuscuta tejangji sashitsütsü, metsü yoker anogo 20 nungi 25 tashi nung aluji khen merüktsüla. Ai atsüdokba mapang aonsotsü mosonga adoka alibaji sadema aintsü atema kar atsüdoktsüla.

Linseed crop at budding stage in field
TZÜ ANEPALUBA– Tzünglu tzü ajanga tzü agütsüba tesem nung metsü yokba mapangji ajir ali tzü agi sünga tayi aliba nungji metsü meyitsü tajungba asütsü atema mapangji atsüshir. Tzülendo yanglua amshiba tesem nung: tzülendo ana yanglutsüla, kaji metsü yoker anogo 30 nungi 40m tashi nung aser tanabubaji teben mapungdang, aji metsü yoker anogo 75 tashi nung. 
MESEN ASER TASHIDAK NUNGI KÜMZÜKTSÜ ATEMA ANEPALUBA- Shishilembadak anguba neem koba nung Azadirachtin 300 ppm keta lir ibaji tsünütsü nungji akatsü, iba akaba ajanga teben nung mesen aliba 63% tajemba kümdaktsür aser iba ajanga tejangji 45% teimba adokdaktsür.
ROZÜKBA ASER TEJANG ADANGBA–  Kodang tedongji sentsü tenenya kümdir aser tuji takong kümdir, aser tejang meyibanga alibaji meromero kümdir aser tejang nungji sentsü adoka kümdir idangji aonsotsüji ninok agi rozüktsü. Rozüker alibaji kongdaktsütsü aser süng agi zükshia tejangji zükzüktsü. 

Linseed rozükba mapang
ATANGBA JENJANG

	Crop condition
	Seed yield 

	Rainfed condition
	600 to 1000 kg ha-1

	Irrigated condition
	1200 to 1500 kg ha-1 


Linseed tedong tzü nung medendaka ayuba 
· Rozüker külen tejang agizüker tedong tasa anünga alibaji talanglang langsar tzü nung metena ayutsü aser tzü nungji metenra metentsü, langsar alibaji jungjunga metenratsü atema talangji ajangajanga maküm tashi metentsüla, iba ya alemli nungi inyaka aruba mapa ka lir. 
·  Tejungji ka sülen ka ta lendeni ayutsü aser ibaji tzü nung cm 20-25 tashi tarok nung metena ayutsü aser iba tema nungji long mesüra au agi nendaka ayutsü.
·  Tzü nung metena ayuba yimyaji anogo asem asem tashi metena ayutsü (ghonda 75) Clostroridium bacteria tedong nung tena aliba ajanga tedong tejung yanglur aliba nungji yakta tzü asemok ayir. Anogo asem lir külen tejungji tzü temürek agi jungjunga shidoktsü. Shidoker külen tejungji anü nung kongdaktsütsü atema metonga ayutsü.
·  Fibre agizüktsü atema tedong alangsaba.
	Nisungi inyakba yimya 
	Machine tapu balala amshia inyakba yimya

	Tedong kongdaktsür tejung tilala yanglur alibaji  adori (hand mallat) agi tepsatsü. Tedong nung aliba süngji sadangtsü aser iba nungjagi fiber melamela   bendeta atoktsü. Saka iba yimya amshia inyakbaya jendang nung fiberji ishika agizüktsü atema amshir.

	Flax indang tedongji machine nungji menüngsatsü. CRIJAF (ICAR), Barrackpore ajanga tedong alangsar idak nungjagi flax indang fibre agizüktsü atema machine yanglua lir. Machineji kanga junga yanglua lir, iba nung flax tedongji taka agi ayimjema ka amer menungtsü nungji inoker menüngsar, iba machine nungji tedong nung alibaji süngtok akümtsü aser ibaji fibre den melamela mapang magi  balala küma sadanger. Yamaji sür külen ano fibreji talang aser tatsü balala akümtsü atema  temesüba (komüsü amala) agi mesütsü. Balala küma sadanger aliba Fibreji tejung küma longtener ayutsü.


Linseed ya tzü mopung ajak nung litetba tsünütsü ka lir koba tsünütsü melenteba yokba nung amshir aser flex tejang ya shishilembadak jenjang tasak lir. 
